
Mutrikuko Udaleko
Kultura eta Euskara 

Gipuzkoako Foru
Aldundia

iritzixa

Kalaputxik ez du bere gain hartzen aldizkarian
adierazitako esanen-iritzien erantzunkizunik.

ZER EKARRIKO DIGU IKASTURTE BERRIAK?
Behin baino gehiagotan esan didate lehengoari begira bizi
naizena eta egiten ditugun antzerkiak pasatako historiari
begira egindakoak direla, zahar usaina dutela adierazi
nahi izan didate. Egia da, arrazoia eman behar diet hori
diotenari. Kalean egin ditugun antzerki handi guztiak
lehengo historiak kontatzeko izan dira... Pertsona askoren
ahotik zorionak jaso ditugu baina geure moduko pertsonen
ahotik... euren bizitzako onenak emandakoen ahotik
gehienetan... Oso oker ez banago, pertsona gazteen intere-
sik ez dugu pizten... Eten egin da soka.

Bizitzak, ordea, jarraitu egiten du. Lehengo historiari fik-
zioan bizia ematetik harago eguneroko errealitatea dauka-
gu eta eguneroko bizitzari aurre egin behar zaio. 

Eguneroko bizitza... Haurrak, umeak eta gazteak udako
oporraldia amaitu eta ikastetxera itzuliko dira. Batzuek
pozik, besteak negarrez; batzuek gogoz, besteak gogorik
gabe... Eta ikasteko gogorik ez dutenek piper egingo dute
eta lokal zokoetan sartuta emango dute eguna edo bazte-
rrik bazter barrabaskeriaren bat edo beste egiten... Lenera-
ko adinean daudenak eta lana dutenak ere batzuek gogoz
eta besteek gogorik gabe ekingo diote opor ostean lanari
baina eguneroko betebeharrei uko egin gabe lantokian ez
baitago jolaserako eta barrabaskerietarako lekurik... Lane-
rako adinean egon arren, lanik ez dutenek, berriz, bide
gogorragoa daukate... egunero lan bila joan behar, han
izena eman, hemen papera bete, bestean azterketa egin edo
elkarrizketa sailkapen fasea igaro badute... Eta zer egiten
dute egunerokotasunean aldaketa handirik gabe etxekoak
ondo bizi daitezen ardura asko eta asko bere gain hartzen
dituzten pertsonek (emakumeak gehienetan) lehen bezala-
xe jarraitu, eguneroko lanean, inork ezeren faltarik izan ez
dezan. Gogorra hauen eguneroko bizitza ere baina irriba-
rrerik galdu gabe egiten dute askok eta askok. Meritua
zuek! Jubilaziora iritsi direnen multzoa ere hortxe dago...
Eguna betetzeko ibilaldiak, kirol saioak, lagunekin solasal-
diak, liburutegira bisitak, itsasora bueltak, moilan egonal-
diak, etxeko lanak, kantu saioak, eskulanak, pintura...
Ikasturte berrian, saio berriak egingo dituzte denek. 

Bakoitza bere txokoan, bakoitza bere lekuan... Baina
herrian denok bizi gara, haurrak, umeak, gazteak, hel-
duak, nagusiak, lana dutenak, langabeak, jubilatuak, ber-
tokoak, kanpotik etorritakoak, zuriak, beltzak, hizkuntza
eta kultura desberdinetakoak... baina bakoitza bere txoko-
an. 

Belaunaldien eta herritarren arteko soka ez eteteko eta sare
bihurtzeko ekintzak egin behar ditugu, kirola, kantua,
eskulanak, antzerkia, musika... Gustatzen zaigun horretan,
adin eta izaera ezberdineko pertsonek elkarrekin gauzak
egiteko... Ikasturte berria guri begira dago!

Arantza Ugarte

Larrialdiak   ...................................................943 46 11 11
Anbulatorioa ..................................................943 60 43 00
DYA zentrala..................................................943 46 46 22
Mendaroko ospitala........................................943 03 28 00
Zaintzako botikak: 
*Lasuen-Elezgarai (Mutriku).....943 19 50 26 / 626 611 392 
Apraiz (Mutriku)......................943 60 32 50 / 630 05 50 97
Zalduegi (Deba) ............................................669 26 22 01
Burgoa (Deba) ..............................................667 33 88 90
Etxeberria (Elgoibar) ......................................943 74 01 40
Garitaonaindia (Elgoibar) ...............................943 74 11 77
Yudego (Elgoibar) ..........................................943 74 12 93
Barrenetxea-Etxeberria (Elgoibar) .................943 74 12 77

Medikuak, anbulantziak, botikak

telefonoak     -     ordutegiak

Udala, zerbitzuak...
Udaletxea....................................................... 943 60 32 44
Udaltzaingoa .................................................. 943 60 70 48 
....................................................................... 679 16 25 00
Gizarte Ongizatea.......................................... 943 19 50 81
Zaharren Egoitza ........................................... 943 60 38 71
Turismo bulegoa ............................................ 943 60 33 78
Bake Epaitegia............................................... 943 60 70 49
Kiroldegia ....................................................... 943 60 31 75
Liburutegia ..................................................... 943 60 41 82
Miruaitz Frontoia ............................................ 943 60 41 91
Ur partzuergoa ............................................... 902 30 22 22
Zakarrak eta traste zaharrak.......................... 943 70 07 99
Anai Arte ....................................................... 943 60 34 10

Irakaskuntza
Goizeko Izarra ikastola ..................................943 60 36 75
San Miguel ikastetxea....................................943 60 31 95
Mutrikuko Institutua........................................943 60 35 45
Udal euskaltegia ............................................943 60 30 94
Udal Musika eskola........................................943 60 37 80
Haur eskola publikoa .....................................943 60 41 19

Garraio zerbitzuak

Ansola Taxia .................................................638 672 383 
Anton Taxia ...................................................666 221 999
Xabi Taxia .....................................................656 289 026
Lurraldebus ...................................................943 41 52 08
Pesa autobusak .............................................902 10 12 10
Bizkaibus........................................................902 22 22 65
EuskoTren......................................................902 54 32 10
Loiuko aireportua ...........................................905 50 50 05

Parrokia .........................................................943 60 39 87
Bikario etxea .................................................943 60 39 88
Sta Katalina eliza ...........................................943 60 34 42
Kofradia .........................................................943 60 32 00
Posta zerbitzua ..............................................943 60 30 44

Bestelakoak

MUTRIKUTIK DONOSTIARA

Astegunak
6:50 / 10:00 / 13:30 / 19:30
Zapatuak eta Jai egunak 

09:30 / 12:30 /16:30 / 19:30

MUTRIKURADONOSTIATIK

Astegunak
8:00 / 11:30 / 14:30 / 14:40 (Antiguotik) / 20:30

Zapatuak eta Jai egunak
10:30 / 14:30 / 17:30 / 20:30

MUTRIKUTIK ONDARROARA

Astegunak
6:55etik 21:55era, orduro eta 

azkena 22:30etan
Ostiraletan bakarrik 23:05 / 00:55

Zapatuak
07:55tatik 22:55ra orduro.

Gauekoa 01:05 / 03:05 / 05:05 / 06:35
Jai egunak

8:55etik 20:55era orduro.

MUTRIKUTIK DEBA - MALLABIARA

Astegunak

7:15etik 20:15era orduro / 21:25 / 22:15*
Ostiraletan bakarrik 22:45* / 23:20* / 01:10*

*ez dira pasatzen Mendaroko ospitaletik eta 
Deban tunelean geratzen dira.

Zapatuak
07:15etatik 22:15etara orduro.

Gauekoa 23:55 / 01:55 / 03:55 / 05:55
Jai egunak

8:15etik 20:15era orduro. Azkena 21:25etan.

Ordutegiak Bizkaibusen zerbitzuekin koordinatu
dira Eibarren, eta Euskotren zerbitzuekin Deban.

*Otxagabia botika hemendik aurrera Lasuen-Elezgarai da

BILBOtik - ERMUA - ONDARROAra
(autopistatik)

Astegun eta zapatutan
orduro 07:10etan hasita - 22:10etan azkena
MUTRIKURAINO 14:10  /  18:10  /  20:10

Jai egunak
orduro 08:10etan hasita - 22:10etan azkena

ONDARROAtik - ERMUA - BILBOra
(autopistatik)

Astegun eta zapatutan
orduro 05:40etan hasita - 19:40etan azkena

MUTRIKUtik (goiko errotonda) 06:25 /  07:25 /  15:25
Jai egunak

orduro 06:40 hasita - 20:40etan azkena

BERDEAK+INDEPENDIENTEAK: 
GURE INTERESAK

Lehenik eta behin, eta berriz ere, gure agur eta eske-
rrik beroenak azken Udal Hauteskundeetan  beraien
konfidantza eskeini ziguten herritarroi.  Zuengandik
eta denon zerbitzura gaude Mutrikuko Udaletxean.

Argi daukagu alderdi politikoak pertsonak osatzen
dutela.  Guretzat pertsonak eta Mutrikuko herriak
berak, garrantzi gehiago daukate alderdiak baino,
onerako eta txarrerako.  Jabetzen gara oso gaitza
edota askotan ia ezinezkoa dela gaur egun, oreka
zintzo baten bizitzea Mutrikun. Baina gu oreka horren
bilaketan saiatzen gara.  Beste alderdien ikuspuntuak
argitu eta kontrastatuaz eta gure ekarpenekin batera,
gure herrirako onena denaren bilaketan.

Azken Udal Gobernua eratu zen plenoaren ondoren ,
BILDU alderdiak idatzi bat banatu zuen herri osoan
non B+I-ren  pleno hartako bozketaren eta jokaeraren
irakurketa bat jasotzen zen.  Hura nahikoa ez izanda,
BILDUKO zinegotziek,   eskutitz bat testu berberare-
kin zuzendu zuten Kalaputxi aldizkarira . B+I-ren tal-
dekide eta zinegotziok esandakoari erantzun behar
geniola erabaki genuen. 

Maila orokorrean, gure koldarkeria (pleno aurretik
gure erabakia ez komunikatzearren), erabaki beraren
oinarri falta, beraiekiko amorrua eta grina txarra eta
azkenik gure ustezko interes pertsonalak  kritikatzen
zituzten idatzi honetan. Honen aurrean hurrengoa
azaldu nahi genduke:

Hasteko,  guk beste taldeen erabakiak noiz eta nola
hartzen diren eta nola komunikatzen diren ez ditugu-
la inoiz baloratzen,  errespetatu baizik.

Bigarrengoz,  B+I plenuan hartutako erabakia anek-
dota hutsa baino ez dela 2015eko hauteskundeei
begiratzerakoan.  Garrantzi gehiago ematen ari zaio
plenu batetako bozka bati aurreneko gertakari guztiei
baino.  1400 herritarrek ez zuten bozkatu, BILDUK,
EAJ-k baino 6 botu gehiago lortu zituten soilik, B+I-k
beste bi alderdien 1/3 bat baino gehiago lortu zuen
botuetan baina zinegotzi bakar bat 6ren ordez.  Hau
ere demokraziaren jokua da! Botu desoreka handia-
goekin BILDU gehiengo alternatibo askoren kide bila-
katu da hauteskundeen ondoren, errauskailuak eta
AHT-a babesten duten alderdiekin batera: Begiratu
Gasteiz eta Iruñea. 

Hirugarrengoz, B+I-k herri osoan aurretik zabaldu
zuen idatzian argi utzi zuela bozketaren arrazona-

mendua.  Gehiengo absoluto batek sortzen dituen
inertzien aurrean aldaketa beharra.
Laugarrengoz, B+I-ren interesak ez direla pertsona-

lak.  Interes publikoa defendatzen  saitazen garela.
Orain dela 8 urtetik hona bezalaxe. Gure borondate
eta gabezi guztiekin  Eta horixe da gure helburua eta
grina: Natur eta Kultur ondarearen babesa, Inguru-
mena , diru publikoaren erabilpen zentzuduna, gar-
dentasuna, errespetua eta Mutrikuartasuna.      

Azkenik, udal politikan hainbeste urte ondoren B+I-ko
kideok ez dugu gure burua ikusten beste alderdiek
esaten digutena egiteko, edo eta ez egiteko. Legeal-
di honetan gure askatasuna beste ezer baino gehia-
go baloratzeak gobernu paktuei uko egitea bultzatu
gaitu. Honela, hartu beharreko erabakiak askotan
errazak ez izanda ere,  errespetua merezi duten
aukera bezala defendatzen ditugu.  Batzutan honela
ez izatea, errespetu hori ez jasotzea, ez dago gure
esku.  Baina hau ez da gure arazoa. Argi eta garbi,
laga nahi dugu, gu ez gaudela alderdi baten aurka ez
beste baten alde.  Mutrikuarren eta Mutrikuren alde
egitea daukagu helburu, beti bezala.

BERDEAK+INDEPENDIENTEAK

SANMIKOLLAKO JAI POLITXAK AURTENGUAK
ERE. ESKERRIK ASKO DANOI, BESTE URTE
BATEZ!

Beste behin, pasatu dia San Ferminen atzetik mun-
duko jai garrantzitsuenak: Sanmikollako jaixak! Aur-
ten, nahiz eta San Nikolas eguna irailan 10ian izan,
abuztuan azkeneko larunbatian ospatu degu egun
haundixa: Bilboko Aste Nagusixa astebete atzeau
badeue, guk zeba ez astebete aurreau? Jana, eana,
musikia, giro aparta ta barre algara ugari; bikain pasa-
tu genun! Noski, santuan egunian ere ezian falta izan
mezia, omenaldixa eta betiko salda ta txorixo earra.

Urtero lez, lortu deu jai politxak antolatzia auzuan,
elkarlanian eta danon artian. Zein dalako onena?
Sanmikolla! Hala ere, laguntza gabe ezingo genun
hau dana lortu, beraz, beste behin, eskerrak eman
biharrian goz bihotz-bihotzez jaixa ospatzia posible in
deuen dan-danei: ekonomikoki lagundu diguten
komertziuai, udaletxiai, auzoa gerturau zian herritxar
danai, zozketan parte hartu zeuenai, ta beste hainba-
tei. Zuei danoi: ESKERRIK ASKO! 

Datorren urtian gehixo, ta gaitza izan arren, hobeto!

S.J.B. – Sanmikollako Jai Batzordea

Kalaputxik irakurleen gutunak plazaratzen ditu. Datozen ordenean eta espazioak eskaintzen duen aukeraren barruan, moztu edo hurrengo
hilerako laga dezakegu. Gutunak izen abizenekin bidaliko dira: Kalaputxi, Barrenkalea 12 behea, 20830 Mutriku edo internet bidez bidaltze-
ko: kalaputxi2001@gmail.com edo kalaputxi@topagunea.com

Garai batean euskal herrietako kale-auzoetan gaur egun
baino maizago erabiltzen zen auzolana, auzotarren
doako lanaren bidez denontzako onuragarria den zeo-
zer burutzea edo gauzatzea izanik helburua. Herriko
udaletxean edota auzotarren batzar baten bidez auzola-
na non, nola eta nortzuek gauzatuko duten erabaki ohi
zen. Auzolanaren bitartez nagusiki herri bideen irekiera
edota mantenua burutzen zen, baita eliza, baseliza
edota eraikin publikoen eraikuntza, edo auzotar batek
beharra zuenean laguntza gisa ere egin ohi zen. Zorio-
nez, auzolana gurean bueltan dela esan daiteke aspal-
dian Atxukale inguruan ikus daitekeena ikusita. Izan ere,
azken asteetan, hileetan ere bai, hamabost laguneko
herritar koadrila bat batu baita Atxukale azpiko Xiri gune-
ak duen mantenu beharra asetzeko. Beraiengana hur-
bildu gara langintza horren inguruan gehiago jakitea-
rren.

Gauzak asko aldatu dira gure gizartean, eta lehen
geure-geurea genuen ohitura hori gaur egun landa ere-
muan gorde da batez ere, beste hainbat ohitura bezala.
Etxe aurrea eskobatzea, bide bazterrak garbitzea, etxe
inguruetan loreak sartu eta zaintzea eta horrelako zen-
bait gauza urte asko ez dela arte ikusi ditugu gure herri-
ko kaleetan, baina gaur egun gauzak bestela dira.
Horregatik galdetu nahi izan diegu  taldeko ordezkariei
ea zerk eraman dituen langintza honetan hastera. “Badi-
rudi herri-administrazioak, udalak, guzti-guztia egin
behar duela, eta herritarrok etxetik kanpoko ezer ez
dugula egin beharrik, zergetan dena doalakoan; baina
herritarrok asko egin dezakegu herriaren alde”. Gainera,

langintza honetan hasteko beste motibazio bat Xiriren
oroitzapena izan da, “Xirik herriari eman zionetik pixkat
itzultzen ari garelako sentsazioa ere badugu. Xirik
herriarentzat lan egitea zer den hainbat aldiz erakutsi
zigun, eta gure ekimen honen bidez haren baloreak
berritzen ari gara nolabait”.

2005 urtean inauguratu zenetik, mantenu lan gutxi egin
zaiola eta jendeak inguruari tratu txarra eman diola iku-
sita, jende bat kezkatzen hasita zegoen Xiri Andonegi
izan zenak hain maitekiro egindako inguruaren edertze
hura ez ote zen galbidean jarriko. “Inguru horri txukunta-
suna eman behar zitzaiola elkarri esaten ibili ondoren,
batzarra egiteko eguna ipini genuen eta hala egin ere
bai. Maiatzaren hasierako lehenengo bilera hartan doze-
na bat lagun batu ginen, eta erabakia hartu zen udalak
Xiri gunearen txukunketari eta konponketari noiz heldu-
ko zain egon gabe, geure kabuz hasiko ginela lanean,
egin zitezkeen gauzetan behintzat”. Hala, hamar eginki-
zun-multzoko zerrenda osatu zuten: egur-lanak; burdin-
lanak; harri-lanak; landarak, belarra eta lurra; argiteria;
ur-isurbideak, hilarrixa; pintadak; komuna; eta txakurrak. 

Atxukale ingurutik igarotzean dagoeneko ikusiko genuen
noizbait herritar horietakoren batzuk lanean, belar moz-
ketan, egur lijaketan edo burdin lijaketan. Eta beren
gogotik eta denboratik ipinitako hamabost lagun hauek
darabiltzaten erremintak beraiek eta beste kolaboratzai-
le batzuek utzitakoak direla aipatu behar. “Izan ere,
auzolana denon arteko lana da eta modu batera eta bes-
tera eman daiteke laguntza elkarri, batzuk denbora eta

Auzolanean, 
herriarentzako lanean

lana ipinita eta beste batzuk tresnak ipinita.
Tailer batzuek ere eskaini digute beren kola-
borazioa, materialak uzteko edota lan batzuk
egiteko”. 

Hala eta guztiz ere, borondatez diharduten
herritarrek ipintzen dutena osatze aldera,
beste hainbat materialen beharra dago, adibi-
dez lijak, disolbenteak, pinturak…, eta horiek
sortzen duten gastuari aurre egiteko udalera
jo dute. Lehenengo momentutik udalaren
jarrera aldekoa izan da eta gastu horiek estal-
tzeko diru bat gorde da, baita gero udalaren-
tzat izango diren erreminta batzuk erosteko
ere. Aurrera begira, argiteria kontuetan, tubo-
etan, komunean eta abarretan materialetan
gastu handia etorriko dela aurreikusten da,
eta udalak datorren urterako diru-kopuru bat
horretarako gordetzea eskatzen da. Arloko
udal ordezkariak adierazi duenez, datorren
urtean diru bat gordeko da auzolanean dihar-
duten lanerako.

Eta herritar batzuek herritar denon inguru bat
zaintzen eta txukuntzen diharduten bitartean,
beste herritar batzuek egindakoak desegiten
jarduten dute iluntasun ezkutuaren babesean.
Min handia hartu dute taldeko lagunek, eta
beste hainbat herritarrek ere bai noski,
“horrenbeste neke hartu egurrezko eta burdi-
nezko elementuak lijatu eta txukunduta uzteko

eta hurrengo egunean berriz ere pintadak
eta grafitiak eginda ikusi behar!”. Eta behin-
goa balitz, zeozer. Bi, hiru eta lau bider ere
gertatu zaizkie halakoak. Grafitigileek ere
hausnarketa bat ere egin beharko lukete,
akaso, hainbat herritarrek izan duten sentsi-
bilitatea eta ingurua txukun eta garbi eduki
nahi hori errespetatzeko. Ez dirudi asko
eskatzea denik. 

Bigarren arazo bat ere ikusten dute taldeki-
deek herritar guztiok zuzendu beharrekoa:
“Txakurren kakaleku bihurtzen ari da Xiri
gunea, jendeak pentsatzen duelako txaku-
rra hara bota eta dena libre dela. Akaso
gune bereziak prestatu beharko dira
beraientzat…”. Zerbait pentsatu beharko
da, bai, inguru honetan baina herri mailan
ere bai, txakurren jabeak arduratsuago joka
dezaten eta guztionak diren espazioak
zaintzeko. 

Amaitzeko, taldearen ordezkariek adierazi
dutenez “Xiri gunea txukuntzeko eta egoki-
tzeko hasitako bidea beste auzo batzuetara
zabaltzea ederra izango litzateke”. Eta gai-
neratu dute “mutrikuarrok beste era bateko
auzolanean ere abillak gara; zenbat eta
zenbat lagun dihardute kultur, kirol eta gizar-
te jarduerak burutzen urtean zehar beraien
denboratik eta beraien poltsikotik ipinita!”.

“Grafitiak 
egitea ondo
dago, baina
errespetoa 

ere behar da”

“Tamalez,
auzolana ez

dago modan”

“Xirik 
herriarentzat 

lan egitea 
zer den 

hainbat aldiz 
erakutsi
zigun”

ZUZENDARITZA TALDE BERRIAREKIN
EKINGO DIO DENBORALDIARI MFT-K 
Zuzendaritza goitik behera eraberritu du Mutriku Fut-
bol Taldeak. Aurrerantzean, Domeka Lasarte izango
da presidentea; Alain Goenaga Txaparro presidente-
ordea; Justo Urkiri idazkaria; Jon Antxustegi diruzai-
na; Jorge Uranga mantenuaren arduraduna eta Xabi
Eizagirre kirol-zuzendaria. Bokalak Ekaitz Arrieta,
Josu Elezgarai, Josu Urrutia, Josemi Gutierrez eta
Erketz Azkue izango dira. Zuzendaritza talde berriak
azpimarratu duenez, aurtengoan, besteak beste,
450 bazkide lortu nahi dituzte.

Argazkia: A. Gorritiberea

ESKUALDEAN ENPRESAK
SORTZEKO DIRU-LAGUNTZA
ESKATU DAITEZKE
Abuztuaren 28tik, zabalik dago
enpresa ideiak garatzeko zein
enpresa berriak martxan jartzeko
diru-laguntzak eskatzeko epea. Bi
laguntza horiek jaso ahal izateko
eskaerak Debegesara zuzendu
behar dira (943 82 01 10). Oinarriak
Debegesaren web orrialdean aurkitu
daitezke (debegesa.eus/albisteak). 

TXOFER SOLIDARIOEKIN, 
ELKARTASUNEAN LANEAN
Txofer solidarioen elkartearentzat dirua lortzeko ekimenetan
parte hartu dute mutrikuarrek, beste behin ere. Elkartasunezko
ekimenarentzat dirua biltzeko, oraingoan, besteak beste, Bil-
boko jaietan bokadilloak saltzen aritu dira, eta herriko taldetxoa
ere bertan izan da. Mutrikuko txofer solidarioek Castellongo
kartzelarainoko bidea egiten dute, han dauden euskal presoei
bisita egitera doazen familiartekoak eramatera.

ARBEKO SURFGUNEAREN EGOERA TXARRA DELA-ETA ERABILTZAILEAK KEXU DIRA 
Arbeko surfgunearen erabiltzaileak gune horren egoera salatu nahi izan dute. “Urte guztian erabiltzen
den arren, uda denboraldian etortzen da jendea gehien, eta gune honen egoera tamalgarria da: belarrak
ia bidea estali du, zikinkleria dago edonon, egurrezko hesiak apurututa daude, ez dago dutxarik...”, azal-
du dute. Udalak, bere aldetik, gune horren inguruko kezka agertu du, baita, bertan ekiteko asmoa duela
aurreratu ere. “Inguru horren birgaitze osoa burutu nahi dugu datorren udaberrirako”, aitatu du Ion Gam-
bra gobernazioburuak. “Turismoko zinegotzi izan nintzenean egindako proiektua izanik, bereziki mintzen
nau gune horren egoerak. Eta Udalak egin beharreko lanez gain, erabiltzaileei ere gunea zaintzeko aha-
legina egitea eskatuko nieke”.

ANGELMAN SINDROMEAREN ELKARTEAK LIBURUA MUTRIKUN
SALGAI JARRIKO DU
Algelman Sindromearen Elkarteak 25 familiaren esperientzia kontatzen duen
liburua argitaratu du; tartean Mutrikuko familia baten bizipenak jasotzen ditu.
Liburua hamar euroren truke salduko da, eta Mutrikun bertan eskuratzeko
aukera ere egongo da. Elkarteko kideek jakinarazi dutenez, kalean jarriko dira
salmentarako mahaiak (datak aldez aurretik jakinaraziko dira).

AUZOKO JAIEI EUTSI DIOTE, ASTEBETE AURRERATU BEHARRA EDUKI ARREN 
Samikollako jaiek abuztu amaierari kolore berezia eman zioten. Besteak beste, Kalbaixo jaiekin batera
zetozela ikusita, Samikollako auzotarrek euren jaiak astebete aurreratzeko erabakia hartu zuten. Aurre-
ratu beharra izan arren, ez zen girorik falta izan, eta azken urtetan bezalaxe, auzotarrentzat zein gai-
nontzeko herritarrentzat jai giro bikaina egotea lortu zuten.

Argazkiak: Samikollako jai batzordea

EUROPAKO TXAPELKETATIK POZIK BUELTATU DA
HERRIKO SOKATIRA TALDEA 
Maila ona erakutsita bueltatu da Mutrikuko Sokatira Taldea
Europako Lur Gaineko Txapelketatik. Aurtengoan, irailaren 3tik
6ra, Belfasten (Ipar Irlanda) izan dira. Herrikoek kluben mailan
zein nazioartekoan parte hartu zuten. Kluben arteko tiraldietan
bi mailatan parte hartu zuten: 680 kiloko mailan, seigarren gel-
ditzea lortu zuten, eta 640 kilokoan, zazpigarren. Nazio maila-
ko lehiaketan, herriko taldeko zenbait kidek Basque Country
selekzioa osatu zuten; eta 680 kilokotan, seigarren eta 23 urte
azpikoetan, bosgarren gelditzea lortu zuten.A

LOMCE
ATZERATZEA 

AL DA IRTENBIDEA?
Ikasturte berria hasi dugu, eta Wert ministroak DBHn
eta Batxilergoan ezarri nahi zuen legea atzeratu egin
dute; hala diote azken orduko albisteek. Badirudi
Espainiako hezkuntza ministro berriarekin aldaketak
izango direla, baina, Legearen ezarpena atzeratzea
al da irtenbidea?

2014-15eko ikasturtea nola bukatuko zen ez genuen
bat ere argi ikusten aurreko ekainean. Informazio
falta, mezu kontrajarriak, 3.mailako azterketei planto
egiteko deialdia...  galdera asko baina erantzunik ez!
Hezkuntza-komunitatean segurtasun eza eta herrita-
rren ezinegona nabari zen.

LOMCE ez zutela ezarriko pentsatzen genuen unean,
konturatu ginen gainean genituela haren atzamarrak.
Momentu hartan sortu genuen LOMCErik gabeko tal-
dea Mutrikun: ‘BADAKIZU taldea. Herri-mugimen-
duak sortutako taldea da hau, eta herri-mugimendua
gaztea izan arren, heldutasunez jokatu dugula uste
dugu; bide egokia hartu genuela alegia. Izan ere, bes-
telako hezkuntza eredu bat nahi dugu, eta horren alde
ari gara.

Informazioa zabaltzea izan da taldearen lehendabizi-
ko lana. Esan bezala, informazio falta izugarria
sumatzen genuen herritar, guraso, ikasle eta irakasle-
on artean. Askok, lege organikoaren izena ezaguna
egin arren, ez zekiten zertan datzan lege hori eta zein
aldaketa ekarriko zituen. Ezta guk ere! Beraz, lehe-
nengo eginbeharra informazioa jaso eta zabaltzea
izan da.

Taldean lan egiteko konpromisoa hartu dugu, eta txi-
kitik handira hainbat gauza egin daitezkeela erakutsi
diogu geure buruari. Gure seme-alabak lege atzera-

koietatik babestu nahi ditugu; kalitatezko hez-
kuntza nahi dugu beraientzat. Konturatu gara
inguruan ere baditugula gure helburuak lortze-
ko baliabideak, egunero-egunero lanean
dihardutenak:, Hezkuntza Plataforma, adibi-

dez. Bertara zuzendu eta informazioa jaso dugu,
eta, ondoren, guk geuk Mutrikuarrontzat hitzaldiak eta
eztabaidak antolatu ditugu. Horrez gain, kamisetak
saldu eta sinadurak biltzen jardun dugu. Bildutako
sinadurak udaletxean aurkezteko asmoa daukagu,
honako gure helburu hau lortzeko bidean: Mutriku
LOMCERIK GABEKO HERRIA izan dadila. Hala ere,
gure mezua ez da herritar guztiengana ailegatu eta
hori da aurretik dugun lana. Eskola, institutu eta ikas-
tolako gurasoen arteko harremana sendotu, helduak
informatu, hausnartu zer nolako hezkuntza nahi
dugun eta, ondoren, gure etorkizuna erabaki nahi
dugu; eta horiek guztiak denon artean, herrian, egin
beharreko lanak dira.

Estatuko hainbat autonomia-erkidegoren arteko bata-
suna lortu da, eta, ondorioz, DBH eta Batxilergoan
ezarri nahi zuten legea momentuz atzeratzea; ordea,
ez da lortu legea indargabetzea! 

Alde batetik, Iñigo Mendez Vigo-k, Espainiako Hez-
kuntza Ministro berriak, hitz-egiteko prest dagoela
azaldu du, eta erkidegoei denbora gehiago emango
diela esan du; baina Wert ministroak martxan jarri
duen legea ezarri egingo dela ziurtatu du. Atzeratzea
ez dela nahikoa aldarrikatu du hainbatek, tartean,
Jose Luis Mendoza Nafarroako Hezkuntza sailbu-
ruak, eta legea bertan behera utzi behar dela iritzi dio
jendaurrean. 

Horregatik, ikasturte berriari begira lanean jarraitu
behar du BADAKIZU taldeak; herritarren parte har-
tzea bultzatu nahi dugu, euskalduntzen ez duen hez-
kuntza-sistema baten aurka gaudelako. Horrekin
batera, herriko politikoen inplikazio zuzena bilatu nahi
dugu; izan ere, Mutrikuko udaletxean batzorde-peda-
gogiko baten beharra dagoela uste dugu.

BADAKIZU taldean parte hartu nahi duen edozeinek
ateak zabalik ditu. Beheko plazako anbulatorio zaha-
rrean biltzen gara asteartero 6etan.
Azpitik hasi, eta azken helburua lortu arte eraman
nahi dugu aldarrikapena: Euskal Herrian gure hez-
kuntza-sistema propioa eraiki arte!

BADAKIZUE PLATAFORMA

Egunerokotasunera
bueltatzea
Kaixo! Urteak daramatzat senarrarekin eta beti pisu-
tsua egin zaigu oporretatik bueltatzea, bana aurten
bereziki zaila egiten ari zaigu. Egunero edozein desa-
dostasunengatik liskarrean bukatzen dugu, besteare-
kin minduta egongo bagina bezala. Eta, noski, honek
ez du lanera itzulera batere samurtzen. Gainera, ima-
jinatuko duzuen bezalaxe, honek ere gure ohean
zegoen giroa izorratzen du. Nola irten bukle honeta-
tik?

Lehenik eta behin, ez pentsa bakarrak zaretenik. Oso
erraza baita opor ostean, egunerokotasunera buelta-
tzean, inguruan ditugun pertsonekin norbera sumin-
duta igartzea, baita nazkatuta… baina hau ez da sen-
timenduen traslazio bat ez besterik.
Zerotik ehunera pasatzen gara, tarteko punturik
gabe. Tenerifen eguzkipean egotetik, gure etxeko
egongelan arropa lisatzera. Egun batetik, bestera.
Eta, azkenean, gure deskantsurako eta lasaitasunera-
ko zen tarte bat, estres gehiago pilatzeko prozesuan
bilakatzen dugu.

Ez da harritzekoa paradoxa honen biktimak bagara,
arazoaren pisu gehiena gure bikotearekin bizitzea.
Badakizue, kalean uso, etxean otso. Gugandik gertuen
dauden pertsonekin sentitzen baikara gu, filtrorik
gabe izateko aske.

Baina, nola bilakatzen da bueltatzearen gogo falta
bikote liskar baten? Honek ez dirudi hain konplexua
kontuan izaten badugu gure sentimenduek gure
ekintzak, hauen moduak eta baita gure pentsamen-
duak ere gida ditzaketela. Alegia, gertakari berdina-
ren aurrean guk geuk ditugun barne-sentimenduek
oso erreakzio desberdinetara eraman gaitzaketela. 

Suminduta gaude, nekatuta, erritmo zahar-berri honi
eutsi ezinik,… ez gaude ez, ulerkor, sentibera eta hur-
bilak izateko.
Ordea, gure buruarekin elkarrizketarako bost minutu
hartu ordez, oso ohikoa da egunerokotasunean mur-
gilduta jarraitzea eta gure sentimenduek itsuan gure

ekintzak gidatzea, horrela, kanpotik ikusita, logikarik
gabeko egoeratan bukatuz. 

Hau jakinda, gelditu zaitez. Utz ezazu dena bost minu-
tuz. Eta pentsa ezazu. Nola sentitzen zara egun haue-
tan? Nola gidatzen dute sentimendu hauek zure ekin-
tzak? Beste era batean jokatzea egokiagoa iruditzen
zaizu? Ba has ezazu aldaketa zugan.

Hasteko, ez pentsa denboran eta egunetan txuri-bel-
tzean. Oporraldi osoa eta lanaldi osoa ez dira benetan
existitzen. Eta bai lehenean bigarrena topatzen
dugun bezalaxe bigarrenean lehena aurki edo sorra-
raz dezakegu. Ez da A ala B baizik eta nahaste bat. Eta
nahaste honen proportzioetan guk geuk eragina izan
dezakegu.

Egia da, bai, lana hortxe dagoela, baina, etxea berriz
ere kudeatzeko, etxeko lanak egiteko,… pixkanakako
sarrera egin dezakegu lehenengo egunetik zereginez
eta betebeharrez gure burua ito beharrean.

Azkenik, bikotearekin berdin. Gure bikotea guk auke-
ratutako bizitzarako bidai-laguna da. Eta bidai-lagun
hau mantentzeko ez dugu soilik erraza denean bere
konpainiaz disfrutatu behar, bizitzako mementu zaile-
tan ere txoko bat egin behar diogu. Baina ez soilik
beragatik, baita gugatik ere. Elkarri tartetxo bat ate-
rata, elkarrekin egoteko mementuak sortuz, elkar
indartuko baitugu, beste ardura guztiak beraien
kabuz eraldatzen direlarik.

ixasexualitateeskola@gmail.com

“NAUTILUS” 
MUSEOAREN 
SORTZAILEEN 
LAN NEKAEZINA
Jesus Mari eta Espe. Espe eta Jesus Mari tandem-
a ez da geldirik egotekoa. Gazterik ekin zion
Jesus Mari Narvaezek zaletasunari eta denborare-
kin Espe Azkarraga izan du bidelagun honetan
ere. Mutrikuko flysch beltzari lotuak, batez ere.
Eta Mutrikuko oporrak aprobetxatu  ditugu eure-
kin hitz egiteko.

Nola kateatu zineten paleontologiaren munduan?
Paleontologia munduan kasualitate hutsez sartu
ginen. Hamazazpi urterekin eskalatzen ari nintzen

talde batekin batera Txindoki mendian eta
talde hartan ni bigarren nindoan eta eskua
haitzaren zirrikitu batean jartzean konturatu
nintzen zirrikitu hartan txirla bat zegoela.
Orduan galdetu  nion neure buruari ea nola
zitekeen mendi hartan txirla bat egotea.
Nirekin zihoazenek ere ez zuten jakin eran-
tzuten, eta hantxe gelditu zen kontua. 
Ondoren, nire senide artean komentatu
nuen; nire familian baziren geologoak eta
haiexek eman zidaten haren berri. Haien-
gandik jakin nuen milioika urte atzera egin-
da Txindoki mendia urpean izan zela eta,
izandako tolesduren eraginez, Aralar men-
dikateko mila eta hirurehun metroko mendia
sortu zela, eta orduantxe sortu zitzaidan
gehiago jakiteko grina.

Zerk bultzatzen du bikote hau bere bizi-
tzako 30-40 urte horretara dedikatzera?
Eta ezer ez jakitetik maisu bilakatzera?
(Jesus) Nik natura eta mendia gustuko izan
ditut beti, eta hauxe da nik dudan zaletasu-
nik handiena. Mendian disfrutatzen dugu,
batek daki zenbat motxila apurtu ditugun
urte hauetan guztietan, zenbat tximista eta
ekaitz jasan izan ditugun, zenbat olatu, zen-
bat arrisku, zenbat lokatz… eta beti Espek
lagunduta. 
(Espe) Halaxe behar zuen; bestela, dibor-
tziatuta egongo ginen aspaldi! Gainera,

neuri ere zaletasun hori sartu zitzaidan, eta gustura
joaten naiz. (Jesus) Eta nik esango dizut oso pieza
onak aurkitu dituela Espek, eta neu bezala ibili dela,
motxila gainean hartuta, eta neu bezala zikinduta eta
neu bezala lurrean bueltaka.

(Jesus) Asko irakurtzen dut, baina beti natura eta
zientziari buruzko liburuak; fikziozko kontuek ez naute
betetzen. Ikasi dudana horrelaxe ikasi dut: praktikatik
abiatuta, autodidakta naiz. Ez naiz joan zientzia esko-
lara edo unibertsitatera. Denbora luzez eta hegaldi
luzeen ondorioz iritsi naiz honaino. Askok esan dida-
te ikasketarik ez badut ere, geologo askok baino sen
handiagoa dudala fosilak eta antzekoak aurkitzeko.
Orduek eta norbere kasa ikasteak emandako eskar-
mentua da nirea. Ez banago ziur, ez dut sekula harri
bat apurtuko. Nik ikusi izan dut mazoaz  apurtzen, eta
ezin da horrela egin. Garrantzitsua da zaletasun hau
indartzea, baina beti neurri batzuk hartuta.

Horrenbeste urteren ondoren, gaur egun ere aur-

kikuntza interesgarriak egiten
zabiltzate, esaterako, iaz, mar-
moka fosilizatuak…
Marmoken piezak aurkituta neuz-
kan duela hogei bat urte, eta etxe-
an eduki ditut zer ziren ez nekiela-
ko. Hogei urte hauetan, buruari
bueltaka jardun diogu. Halako
batean, liburu baten aurrean nint-
zela, konturatu nintzen nik etxean
nituenen antzekoak zirela.  Liburu
hori Madrilgo Complutense Uni-
bertsitateko Paleontologia saileko
irakasle batek idatzia zen, eta
lehengusu baten laguntzaz liburua-
ren egilearekin jarri nintzen harre-
manetan,  harexek baieztatu zidan marmokak zirela. 
Geologo eta paleontologo on askoak daude hemen,
baina marmoken inguruan badaukagu zer ikasi. Serio
hartzeko kontua dela uste dut. Guk dakigunaren ara-
bera, munduan ez dira asko marmoken inguruan
aztertu dutenak, eta garrantzi handiko piezak direla
esan dezakegu, inon ikusi gabeak edo inon agertu ez
direnak. Iruditzen zait Geoparkeak hartu beharko
lukeela horiek aztertzeko ardura, nik ez daukat-eta ez
dirurik eta ez bitartekorik. 

Behin eta berriz entzun izan dizuegu izugarrizko
altxorra daukagula gure kostaldean. Ematen al
diogu behar adinako garrantzia eta eskaintzen al
diogu errespeturik?
Mutrikun daukagun flysch  beltza uste baino garran-
tzitsuagoa da, eta  ez diogu behar besteko baliorik
ematen. Mundu mailako kontu batez ari gara. Hemen
azaldu dena iceberg-aren tontorra besterik ez da.
Hemen luzarorako lana dago eta kanpoko jende asko
erakarriko duena izango da. Baina jende prestatua
eta arduratsua behar da. Zaletasuna eta errespetua
garrantzitsuak dira lan honetan. Pieza solteak eraman
daitezke etxera,  baina Mutrikun gelditu behar direla
uste dugu. 
Guk atera ditugunak ere Mutrikun gelditzeko dira.
Pieza asko ditugu, eta denak ez dira “Nautilus”-en
kabitzen. Bestalde, ez dugu nahi piezok kutxetan gor-
deta edukitzerik, eta nahiago dugu beste herriren
batean erakustea gordeta izatea baino (eskaera bat
edo beste izan dugu), hori bai, lehentasuna beti Mutri-
kuk izango luke, eta, Mutrikun lekua eginez gero, ber-
tan jarriko lirateke beste piezekin batera jendeak ikus-
teko.

Zein izan da, zuen ibilbidean, momentu edo aurki-

kuntzarik  bereziena?
“Amonite Heteromorfo”-en aurkikuntza izan da
garrantzitsuena. Munduan dauden laurak  eta neurri
ikusgarrienetakoak hemen agertutakoak izan dira.
Zergatik izan daitekeen? Uste dugu inguru honetan
harrapakirik ez zelako egon. Bestalde, hemendik
kanpo ere ibili gara: Urbasan, Urbian, Aralarren,
Durangaldean, Asturiasen, Leonen…  Oso pieza onak
aurkitu ditugu mendian; Cidaris deitzen den bat, esa-
terako. Itsas-lakatzen familiakoa da eta ez da erraza
aurkitzen. 

Edonork bildu al ditzake gure kostaldeko fosilak?
Zer eta nola egin beharko litzateke?
Lehenik eta behin, errespetu handiz jokatu behar da,
hemen daukagun ondarea garrantzi handikoa delako.
Guk Geoparkeko baimena dugu honetan aritzeko.
Dena den, pieza bat aurkitzetik fosila atera bitartean
hilabeteak joaten dira. Mareak  kontuan izateaz gain
eguraldiak ere badu eragina. Dena oso kalkulatua
egin behar da. Nik pieza bat aurkitzen dudanean,
aztertu egiten dut etxean. Lehenengo, pentsatu ea
fosila den ala ez. Urteen eskarmentuak ere asko
laguntzen du eta arrasto batzuk ematen dizkizu. Pen-
tsatu behar da nola landu, ahal denik eta kalterik txi-
kiena eragiteko. Batzuetan, apurtuta agertzen dira
lurrikaren  eraginez, eta piezak batu egin behar izaten
dira. Ezin dira piezak hala-hola atera. 

Zer esango zenieke ondorengoei?
Zaletasuna badauka, heltzeko; baina, hori falta badu,
ez dadila mundu honetan sartu. Horretaz gain, erres-
petu handiz ibiltzeko honetan, Mutrikuko ondarea
delako. Konturatu gaitezen Mutriku urpean zegoela bi
mila metrora eta haitzetan aurkitzen diren fosilek eta
antzekoek gure historia kontatzen dutela. 

Gehiegizko
eulitza 
Olatzen
Udaberri bukaeran egindako salaketen ondoren,
ea eulien egoera aldatu zaien galdetzera joan gara
Iturritza baserri aldera. Atarian, Fausto Mugerzak
hauxe esan digu.

“Bururatu zitzaizkigun egin beharreko guztiak egin
genituen: udaletxeko talde berriarekin harremane-
tan jarri; Mutrikun gure egoera zabaldu eta sinadu-
rak bildu; prentsa, irrati eta telebistek agertu zuten
gure egoera. Aldundi eta Eusko Jaurlaritzako tekni-
kariak ere hemen izan ziren, eta badirudi oraindik
ere ez dutela euren lana bukatu, baina gure egoe-
ra, oraingoz, ez da deus ere aldatu. 
Hor dituzue sarreran ohiko gertatu zaizkigun zintzi-
likarioak itsasgarriarekin; leihoetan maila oso txiki-
ko sareak jarri arren, hara nola dauden euliak
barne aldean kokatuak...

Iaz, urrats batzuk egin genituen: bisoitegiko nagu-
siekin izandako harreman zuzenek arduradun alda-
keta eragin zuten, ez ginelako berarekin konpon-
tzen, ez hizkuntza, ez jokamoldeetan; gorotz lagi-
nen analisiak ere egin zituzten, eta horietan ez zen
garbi azaltzen izurritearen jatorria bisoitegian zego-
enik. Baina, negu aldiko hotzak pasatu ondoren,
udaberrian bere horretan jarraitzen zuen arazoak;
horrexegatik hartu genituen salaketa-neurri handia-
goak. 
Oraingoan, badirudi izurritearen jatorria, behinik
behin, garbi dagoela: bisoitegia da. Udale-txea da
lanean ari dena, eta astero ikusten ditugu udaltzai-
nak bisoitegira bisita egiten. Ea arazoa bideratzen
den! 
Orain, agortua dagoen errekatxoa ere maiz ikusi
izan dugu zikinduta, eta okerrena: hemengo goro-
tzak Aparain inguruan jaurti dituzte.

Guk denbora baten geldirik egoteko asmoa hartu
dugu, ea soluzio bidea aurkitzen duten; baina, hala
ez bada, legegizonekin izanak gara eta prest
gaude bide judizialak erabiltzeko.”

Faustorenak aditu ostean, udaletxera abiatu gara
Joseba teknikariak dioena aditzera. Honek adiera-
zi digu kosta egin dela euli-larben jatorria ziurtasu-

nez jakitea, emaitza ezberdinak ematen zituztelako
laginen analisiek. Horrela, bisoitegiko leku ezberdi
netan eta Iturritza baserriko gorotzetan hartu dituz-
te behin eta berriz laginak, eta emaitza ziurra eman
dute azkenean: bisoitegia. Euli horiek proteina
askoko simaurra behar dute beren larbak hasteko,
eta, jakina, bisoien gorotza primerakoa da. Sitehisa
enpresa izan da laginak jaso eta azterketak egin
dituena.

Arazoaren jatorria jakinik, janaria eta simaurra tra-
tatu eta sarriagotan garbitzen hasiak dira; horrexe-
gatik joaten dira udaltzainak jagole. Horretaz gain,
bigarren aldiz eta abuztuaren azken eguneko data-

BADATOR!
Udazkenean mutrikuar zinezaleek gozatze-
ko aukera ederra izango dute. Galbaixuak
igaro eta berehala, Donostiako Zinemaldia.
Zineaz gozatzen hasteko aukera ederra.
Ikuskizun handi horren ostean… 
Motz-motzian!

Adin guztietako mutrikuarrok kontatzeko
dugun istorio hori irudi-soinu bitartez parte-
katzeko aukera ederra emango digu, bost-
garren urtez dagoeneko, Motz-motzian
sariketak.

Bostgarren edizio honetan nobedaderik ez
dator aurrekoekiko. Hortaz, adin guztietako
mutrikuarrek hartu ahal izango dute parte
film laburren sariketa honetan kategoria
bakarrean.

Film laburrak gehienez 10 minutukoak izan-
go dira, euskaraz filmatuak eta DVD forma-
tuan aurkeztu beharko dira.

Lanak aurkezteko epea urriaren 31n amai-
tuko da. Egun horretan Kalaputxiren lokale-
an aurkeztu ahal izango dira lanak, goizeko
11etatik 14ak bitartean. Aurrez ere Kalapu-
txiren lokaleko buzoian utzi ahal izango dira
lanak.

Sariei dagokienez, bi sari nagusi izango
dira: Xiri sari nagusia eta Ikusleen saria.

Hortaz, zinezale mutrikuarrontzat hemen
aukera bideokamaraz edota mugikorraz
ideia bikainak jendearen aurrera eramate-
ko. Animo!

15

rekin, agindu hauexek eman dizkie udalak bisoi-
tegiko nagusiei:

Garbitasun arloan neurri zuzentzaile hauek: 

1)Ezar ditzatela berehala garbitasun neurri
hauek: 

a) Gorotza jasotzeko zinta guztiak urtean
bi aldiz aldatu eta berritzea (zatika egiteko epeak
eman zaizkie, eta erosketa eskariak eta fakturak
aurkeztu beharra dute udaletxean). 

b) Gorotza jasotzeko erabiltzen den lerro
bakoitzeko zinta zazpi egunetik behin garbitzea. 

c) Zintetatik gorotza kendu ondoren, kare
kopuru handiagoa jarriko da (kiratsa ekidin eta
arrautza edo larben aztarnak bereziki desagerra-
razteko). 

2) Albaitari batek izenpetutako Garbitasuna kude-
atzeko plana aurkeztea udaletxean 15 egun natu-
raleko epean.

3) Oharraraztea lehen exekuzio agindua ez bete-
tzeagatik (7 eguneko garbiketa-epea, batez ere)
isunak jartzeko espedientea abiatuko duela uda-
lak.

Gehiegizko eulitzaren aurrean beste neurri
zuzentzaile hauek:

1) Har ditzatela berehala neurri hauek: 
a) Gorotza biltzeko erabili ohi den edu-

kiontzia, une oro, etengabe, estalita eta itxita
edukitzea. 

b) Edukiontzi horiek urtean behin berritu
beharko dira (abuztuan erosi beharko dira eta
ordain-agiriak udaletxean aurkeztu). 

c) Sitehisa enpresak martxotik hasi eta
irailera bitartean eulien egoerari buruzko txostena
aurkeztuko du udal bulegoetan.

2) Albaitari batek izenpetutako Euli zein intsek-
tuen aurkako kudeaketa plana aurkeztu beharko
dute udaletxean 15 egun naturaleko epean.

3) Oharraraztea lehen agindua ez betetzeagatik
(edukiontziak irekita edukitzeagatik, batez ere)
isunak jartzeko espedientea abian jarriko duela
udalak.

Udalak instalazioari buruzko beste agindu bat
ere zuzendu dio North Spain High Mink SAT
bisoitegiari. 

Momentuz, gorotzak zelaietan jaurtitzearena
zuzenduta dago; egunero eramaten dituzte Gas-
teiza.

Halaixe hasten ziran diarka Samikolla edo San-
tabata ingurura juandako gaztetxuak. Gero,
saltaka herrira berri pozgarri haura zabaltzera.

Poltsikua beteta edo erdi hutsik, baiña bazatozen
aitxa, anaixa, osaba... Bi hillebete luze eta gero, etxe-
ko danak pozak aidian.

Gu ez bezela, sasoi baten, Mutrikuko maiñel fameli-
xak desiatzen egoten ziran uda amaieria noiz aillatu-
ko. Izan ere, bazatozen etxeko gizonezkuak bueltan
Asturias aldetik.

San Pedro jaixak amaitxutakuan ertetzen zeuen mai-
ñelek Asturiaserutz. Uztailla eta abuztua –jo ta sua–
atunetan pasau eta gero, iraillaren hasieran etortzen
ziran berriz ere Mutrikura, gehixenetan diru pixka bat
eginda. Galbaixotarako, beraz, herrixan zozen:  Kris-
to Galbaixokori eskerrak eman eta jaixak ospatzeko
prest. 

Zer dala-ta Asturiasa?
Udan, Mutrikutik hurre samar atunak egonda, zer
dala-ta juaten ziran Asturiaseraiño?
Mutriku inguruko ipar haiziak ixa-ixa ez daukalako

indarrik; goizian terralarekin errez erten
zeikezen itsasora, baiña ipar makala ez
zan batere aproposa bela-txalopetan
portura bueltatzeko.
Haize hori behar-beharrezkua zanez,
XIX. gizaldixaren erdialdian, arrantza-
liak konturatu ziran zenbat eta mende-
balderago juan iparrak indar haundixa-
gua zaukala. Asturias alde haura, belan
ibiltzeko ezin aproposagua zan.

Gero, baporak hasi ziranian, bela-txalo-
pen sasoiko ohitxurari eutsi zixuen gure
maiñelek.

Batez ere Gijongo –Kijon– portura jua-
ten ziran mutrikuarrak, portu egokixa
zalako bai amarratzeko, baitxa arran-
tzia saltzeko ere. Dana dala, mendeba-
la bazauan eta Gijonen sartzerik ez
zakenian Lastresa juaten ziran, ‘babes-
portua’ zan-eta (Getaria bezela).
Beste batzuetan, mutrikuarrek Luancon
edo Candasen egitxen zeuen arribadia,
baiña gehixenian Kijonera juaten ziran.

Egunero egitxen zeuen juan-etorrixa
portura, egunian kazan harrapatutako
hegaluziak saltzera. Jatorduak txalo-
pan bertan egitxen zitxuen. Eta lo ere
bertan!.

Asturiasa atunetara juaten ziran maiñelak. Baiña
garbi geratu behar da kontutxo bat: Mutrikun atuna
esaten degunian hegaluzia (Thunnus alalunga) izen-
tatzen gabilz, erderazko ”bonito” arraiña, hain zuzen
ere. Zimarroia (Thunnus thynnus), beste arrain espe-
zie bat da, erderaz “atún” esaten dixuena. Aurrekuak
’hego luziak’ dakazen bezela, azken hori hegamotza
da. Atuna edo hegaluzia harrapatzen zeuen Asturia-
sen.
Neurrixaren arabera, izen bat baiño gehixo ematen
zakozen atunari: 10-12 kilokuari atun haundixa esa-
ten zakon, 13 kilo inguruko haundi-haundiari berriz,
gaztain-atuna; atunetia amaitzen zanian harrapatzen
ziran gaztain-atunak,  eta 15 kilotik gorakuak ere izan
zeikezen. Atun-borobilla, 7-8 kilokuari. Azken horri
Kandas-atuna ere esaten zixuen, Asturiaseko Can-
dás herrixaren alturan harrapatzen zalako. 4 kilotik
beherakuari atun txikixa esaten zakon, eta xinkoko
atuna berriz txiki-txikixari (2,5-3 kilokua).

Txalopa haundixak
Baporak etorri arte Asturiasa juateko bela txalopa
haundixak ibiltzen ziran: 10-15 tona, 12-16 metroko
luzeria, 3 metroko zabaleria, 1,30eko altueria. Bi palo
edo masta zakezen, kendu eta ipiñi zeikezenak.
Nagusiko paluari oiñarrixan zirixak sartzen zakozen

K153:kalaputxi aldizkaria.qxd  10/09/15  01:13  Página 16



17

alde batera edo bestera okertzeko, belia beti bertika-
lian egoteko. 12 lagun inguru ibiltzen zan txalopa
bakoitzian.

Adibide moduan, Mutrikuko hiru txalopa haundi ekarri
ditxugu hona: Martin Belaustegiren Virgen del Mar
(Lekeitxion egindakua 1892an; neurrixak:
14,00x3,07x1,26), Baldomero Arreitunandiaren Cristo
de Candás (Ondarruan egindakua 1901ian; neurri-
xak: 14,35x3,10x1,28), eta José Egurbideren Kristo
Kalbariokoa (Cesareo Zumalabek egindakua 1904an;
neurrixak:14,60x3,42x1,35).

Hasiera baten bela txalopa haundixak kubierta gabe-
kuak ziran, baiña segurtasunagaitxik kubiertadunak
egitxen hasi ziran. Gerra zibilla baiño pixka bat lehe-
nago desagertu ziran belako txalopa haundixak.

Orain urte batzuk, Asturiasen bela txalopa haudixetan
atunetan ibilitxako bi arrantzale jator ezagutzeko
aukeria izan noan, Luziano Uranga eta Manuel
Belaustegi, hain zuzen ere. Bixak kubiertadun txalopa
haundixetan ibilli ziran.

Luziano Uranga “Txordo”(Mutriku, 1922) zana 9 urte-
rekin juan zan Kijonera, eta 1932ko uda hartan, Kijo-

nen bete zitxuan 10 urte. 1932ko uztaillaren 4an erten
zeuen Mutrikuko txalopa haundixek Asturias aldera.
Ez zan izan, itxuria, urte ona.

Manuel Belaustegi “Katxerua” (Mutriku, 1916) zana 9
urterekin juan zan lehenengoz Asturiasa, 1925ian.
1926an eta 1927ko udak ere bertan pasatu zitxuan,
bela txalopa haundixetan. Hala idatzi zoan ”Arno
Mendi” idazliak 1927ko udan: “Gure arrantzaleak
urtero bezela aurten ere irtenak dira montaña aldeko
uretara egaluzetarako asmoz. Beuretatik geienak
laister idatzi zuten(*) beuren elduera ur aietara ba-
tzuek berrogei ta geiago egaluze barruan zituztela”
(Argia, 1927-07-10).
Belaustegi eta Uranga umiak zirala, 11 bela txalopa
haundi zozen Mutrikun (famelixen ezizenak): Katxe-
rua, Burgaña, Txanbel, Kosme Zarra, Zirilo, Panade-
ro, Erronda, Axal, Moxka, Eziñaberastu eta Txino.

Josu Larrañaga Arrieta

(*): Zeuen etxian maiñelek Asturiasetik Mutrikura
bialdutako kartarik-edo gordetzen badezue 

estimatuko nizueke horren berri ematia 
(josularra@gmail.com). 

Gure herriko historixa hobeto ezagutuko degu hola.

TELP tailerra
EUSKARAZ,  NUNAHI   ETA   NOIZNAHI,   
EROSO    SENTITZEKO   ENTRENATZEN

TELP,  Kataluniatik datorren Taller d´Éspai Lingüis-
tic Personal- ean dauka oinarrixa.  Hizkuntza taile-
rra da,   eta kasu honetan,  euskal hiztunoi zuzen-
duta dago. Laburbilduz ondoren azalduko degu
nondik norakuak. 

ZERTARAKO  DA? 
Askotan, geure izaera ezkutatzen degulako, behar-
bada, ez herrixan  baina  bai pixkat urruntzen gera-
nean: hirian, ez ohizko egoeretan… ADIOS! .
Esan ohi dan bezela, oraindik “armairu barrutik” ez
gera beti ateratzen.  Aipatu danez, euskeraz nahi
edo bizi geranontzat  izango da. Lotsa linguistikua,
konplejua, dana dalakua... eragozten diguna, landu
egiten da,  eta  tresnak gureganatzen dira erosota-
sunez aurre egiteko eguneroko bizimoduari. Senti-
menduen artean dantzan ibiltzen geralako, lotsa,
frustrazioa, beldurra  alde batetik, plazera, goza-
mena, harrotasuna  beste aldetik.

ZER EGINGO DA?
Teoria eta praktika landuko dira:
–Ikuspegi psikologikoa
–Ohikoak diren egoerak ikusi eta zalantzak azaldu
–Jokaera egokiena zein dan ikusi, gure eskubideak
jakin eta kritikaren inguruan geure burua  defenda-
tzen ikasi. 

Makina bat galdera dira gure buruetan bueltaka
ibiltzen diranak: 
–Zela leike elkarrizketa bat euskeraz egiten hasi
eta gazteleraz hizketan amaitzia?    
–Zergatik sentitzen gera deseroso halako egoeren
aurrian?
–Gaizki ala ondo erantzun ote diot?      
–Gure esku dago konponbidia bilatzia?
–Hizkuntza batian ala bestian hitz egiteko zalantza
izanez gero, zer egin neike? 
Eta abar luzia...

Euskaraz hitz egiteak inori ez lioke zalantzarik
sortu behar, horixe da TELP tailerra gidatuko duen 

filosofia:  “Modu erosoan jarduteko aukera gure
esku dagoela argi izan behar dugu, eta horixe da
landuko dena”

AUKERA   EZIN  HOBIA   EUKIKO  DEGU
HERRIXAN  BERTAN. Irakurle,  ANIMATU.

baitxoelkartia@gmail.com

DATAK:  Urriaren 17 eta 24an (goizetan)

IZENA EMATEKO:  Udaletxeko Euskara Zerbitzua
euskara@mutriku.net
Tel:  943603244 

(euskera zerbitzuagatik galdetuz)

ANTOLATZAILEAK:   BaiTxo!,  Udala, EMUN.

Ikasturte hasierarekin batera, eta guztiz indarberri-
turik bagatoz berriro ere!  Pasa dira Malen Jaixak,
pasa dira Kalbaixuak eta pasa dira ere, inolako
kezkarik gabeko egun eguzkitsuak. 
Badatoz berriro errutinaz beteriko momentuak, ez
baina tristeak! Irailarekin batera, eta izugarrizko
nahia eta ilusioz beterik badator ostera ere Txan-
txangorri eta hileroko ekintza anitzak ere. Baita,
lagunekin berriro abentura berri eta misteriotsuak
bizitzeko aukerak, eta lagun nahiz konfidente
berriak egiteko instanteak ere. Eta zein leku da
Txantxangorri baino aproposagoa? 

Zer hobeago haurren imajinazioa, idazketa eta aho
hizkuntza lantzea baino? Eta zein aukera da haur
liburutegia baino apartagoa? Irailaren 22an, astear-
tean, irekiko dira berriro ipuinen munduko ateak eta
asteartetik ostiralera 17:00 - 19:00 bitartean berto-
ra hurbiltzeko gonbitea egiten dizuegu, baita igan-
dero 16:30etan izango diren zinema emanaldietan
parte hartzekoa ere. 

Eta ipuinen munduaz gaindi, autonomia, garapen
kognitiboa, garapen emozionala eta garapen sozio-
afektiboa besteak beste lantzeko hautua egiten
baduzue, etor zaitezte Ludotekara, esku zabalik
hartuko zaituzte bertoko begiraleak eta! 
Hiru urtetik hasi eta seigarren maila bitarteko hau-
rrek izango dute bertara joan eta gozatzeko auke-
ra, betiere, talde bakoitzak ordutegi zehatza izango
du. 
Baina, oraindik zalantzati bazabiltzate,  irailaren
21etik, astelehena, iraila amaitu bitartean ate ire-

kiak izango dira ludotekan. Animatu Iratxo Ludote-
kako guneetatik barrena ibiltzera!

Ez pentsa baina herrian gaztetxoentzako bakarrik
dagoela tartea. Nerabeek ere badute haien txokoa
ere, Gaztelekuan zehazki! 
Ostiraletik larunbata bitartean 17:00etatik
21:00etara eta igandean 16:30etatik 20:30etara
izango dute aukera gazteek bertara joan eta adin
ezberdinetako jendearekin elkarlanean jarduteko.
Eta honez gain, baita egindako aldaketen berri iza-
teko beta ere. Animatu asteburuak gaztelekuan
igarotzera eta adin ezberdinetako jendea ezagu-
tzera!

Espero dugu negurako ditugun proposamenak
zuen gustukoak izatea eta parte hartzera anima-
tzea! 
Beso zabalik hartuko zaituztegu eta denok batera
mila abentura biziko ditugu inongo zalantzarik
gabe! 
Ongi hasi ikasturtea eta laster arte!

Txantxangorri aisialdi taldea

POZIK NAGO LAGUNA, 
IRITSI DA EGUNA…

16:15 - 17:30

17:30 - 18:30

18:30 - 19:30

3 eta 4 urte

5 urte

Lehen Hezkuntza

Telf.: 943 19 92 26

EÑAUT
Abuztuan bete
dituzu 4 urteak,
hala ere, zorionak
eta muxuak fami-
lia guztiaren ize-
nean, batez ere
Aimar eta Marke-
lek.

AIERT
Zorionak txapel-
dun! Muxuak
etxekoen partez,
batez ere Beñatek.

MERTXE
Zorionak eta
muxuak Mutriku-
tik!

HAITZ
Abuztuaren 19an
5 urte bete ditu-
zulako, Zorionak
geure mutil abilai
etxeko denon par-
tez.

XUBAN eta ANDDE
Zorionak abuztuaren 26an 4
urte egin dituzuelako, familia
guztiaren izenean, bereziki Aiu-
rrek.

ERAIZE
Berandu bada ere
zorionak eta
muxu goxo-
goxuak amona
Juanitaren ize-
nian.

Mª LUISA 
Zorionak abuztua-
ren 19ko partez
eta segi orain
bezain umoretsu
eta alai. 

FERMIN
Zorionak aitxona
eta muxuak etxe-
ko guztion partez.

GURUZNE
Famili osoaren
partetik zorionak
eta muxuak.

PERU
Zorionak kaxeta-
kuen partez.
Aupa Erreala!

BETAURREKO LILAK 
Neska-mutilekin helduok ditugun  jarrerei begiratzeko jantziko

ditugu gaur BLk. Irailean, ikasturte berriari begira jarri, eta antolat-
zen hasten  geran honetan, hainbeste erabaki hartu behar izaten

diralako. Batzuetan, inertziak garamatza, baina merezi du espiritu
kritikoa erabiltzea.  Galdera pare bat buelta batzuk emateko:

Bereiztarik egiten al degu, neska edo mutila direlako? jantzietan  eta materialetan (arro-
sak-urdinak); ipuinak “Mertxek suhiltzaile izan nahi du” edo “Joni ez zaio futbola gustatzen”

(zergatik ez);   liburuak: zientzia, abenturak eta  gustokoak ; jostailuak: maketa, erainkuntza eta
esperimentuak.  Eginkizunetan. Espazioetan. Trataeran. Ikasketa aukeretan ...

Edozein kirol eta ekimenetan apuntatzen ditugu seme-alabak, edozein dalarik ere? Aitzakiak, nondik
datoz guraso ala haurrengandik? :  Zure lagunak...   Neska/mutil  bakarra zera...  Ez da neskentza-
ko/mutilentzako, eta abar.
Emakume astronauta, piloto, ingeniariak... ezagutzen ditugu. Baita, amona txofer, zinegotzi eta medi-
kuak. Ama unibertsitateko irakasle, abokatu eta  enpresariak. Ala ez? Bidea asko urratuta dago. Guri
(guraso, irakasle, ikas komunitate osoari) dagokigu, neska mutil bakoitza den bezala onartzea,  ere-
duak ez falta izatea, material eta bitarteko berdinak eskeintzea...  ANIMO!  

BEGI  UMELAK (bideoa),  Bertso bidezko elkarrizketa guraso-ume artekoa:
https://www.youtube.com/watch?v=7-PEr4SxJlk

emakumiakmutrikunabian@gmail.com

Etxean dituzuen argazki zaharrak 
erakutsi nahi? Hemen aukera! 
Agerretxo dendan edo Kalaputxiko
buzoian laga ditzakezue.

21

1969 urte inguruan ESKOLA PROFESIONALEKO IKASLEAK (ondarrutarrak tartean)
“1 y 2 Iniciación” eta “1,2 y 3 Oficialia”

Argazkia: Aitor Jauregi-k lagatakua

Andereño izana        
bizitza osoan
gure ikastolako 
hamaika geletan
Mundu hau utzi dezu
modu apalean
beti egongo zara
gure bihotzetan

Zure oroimenez, 
lagunak

Alazne Imaz
Aizpurua

MENDI  IRTEERAK

IRAILA

URRIA

ZAINTZAKO BOTIKAK 
Gaueko 10ak arte

1 Zalduegi
2tik 4ra Burgoa
(zapatu goizian Apraiz)
5etik 8ra Lasuen-Elezgarai
9tik 11ra Apraiz
12tik 15era Burgoa
16tik 18ra Zalduegi
(zapatu goizian Lasuen-Elezga-
rai)
19tik 22ra Apraiz
23tik 25era Lasuen-Elezgarai 
26tik 29ra Zalduegi
30 eta 31 Burgoa
(zapatu goizian Apraiz)

14tik 17ra Burgoa
18tik 20ra Zalduegi
(zapatu goizian Lasuen-Elezgarai)
21etik 24ra Apraiz
25etik 27ra Lasuen-Elezgarai
28tik 30era Zalduegi

IRAILAK 20
ATXARTE - 

UNTZILLAITZ -
MAÑARIA

irailak 20, domeka 
GALBAIXOTARREN EGUNA (ikus programa)

irailak 25, 26, 27 eta 30
SAN JERONIMO JAIXAK (ikus progrma)

urriak 30 eta 31
GABA BELTZA

AZOKA TXIKIA
URRIAK 10, zapatua

Beheko plazan
10:00etatik 14:00etara

URRIAK 18
LAGUARDIA -

OION +
BAZKARIA

ZIRIAKO ANDONEGI 
IV. IPUIN SARIKETA

Baldintzak:
1. Euskaraz idatzita, originala eta argitaratu gabe-
koa izan behar du. 

2. Gaia librea da. 
Gutxienez hiru orrialde eta gehienez, hamar izan-
go ditu. Ordenadorez idatzita: Arial edo Times
New Roman erabilita, eta 12 neurrian, orri zurie-
tan, bi espaziotara eta orrialde bakarretik idatzita
egon beharko du. 
Lan bakoitzaren hiru ale bidaliko dira. 

3. Sariak:
- Lehen saria: 18 urtetik gorakoentzat.
- Bigarren saria: mutrikuar onenarentzat.
- Hirugarren saria: 16 - 18 urte artekoa. 

Idazle berdinak ezingo du bi sari jaso lan berbera-
rekin baina bai bi lan ezberdinekin.

4. Aurkezteko modua: korreo arruntaz edo elektro-
nikoz. Korreo arruntaz egiten bada, idazlanak
izenburua eta egilearen goitizena eramango du
agerian eta idazlearen izena ezin izango da inon
aipatu.
Idazlanarekin batera, gutun-azal itxi bat bidali
beharko da, kanpoaldean idazlanaren izenburua
jarrita, eta barrualdean, egilearen izen-abizenak,

goitizena, adina, helbidea, korreo elektronikoa,
telefonoa, sinadura eta NANaren fotokopia. 
Korreo elektronikoz egiten bada, mezu bat bidali-
ko da eta bi fitxategi erantsiko dira, bat idazlana
eta goitizenarekin eta beste bat egilearen datu
guztiekin, NAN-aren kopia barne.

5. Epaimahaia Mutrikuko Kultura Batzordeak izen-
datuko du. Bere erabakia itzulezina izango da. 

6. Aurkeztutako lanen maila egokia ez bada
sariak eman gabe utzi ahal izango dira. 

7. Lanak aurkezteko epea irailaren 21etik urriaren
30era izango da. 

8. Aurkeztutako lanak ez dira bueltatuko. 

9. Hiru sari egongo dira:
Lehenengoa: 600 €
Mutrikuar onenarentzat: 200 €
16 – 18 urte artekoa: 100 €

10. Idazlanak helbide honetara bidali beharko
dira: Mutrikuko Udala - Kultura Saila

(ipuin lehiaketarako dela adierazita)
Txurruka plaza z/g 20830   Mutriku – Gipuzkoa
edo kultura@mutriku.net helbidera

11. Mutrikuko Udalak beretzat gordetzen du sari-
tutako obrak argitaratzeko eskubidea.

